
WAAROOR HANDEL HIERDIE 
VERSLAG?

Hierdie verslag assesseer munisipaliteite se nakoming 
van die Wet op Plaaslike Regering: Munisipale Finansiële 
Bestuur, 2003 (Wet 56 van 2003), algemeen bekend 
as die MFMA. Die verslag trek data vanuit die Muni 
eMonitor-stelsel, die finansiële bestuursvermoë-
volwassenheidsmodel, die ouditaksieplan-stelsel en 
verwante dokumente om nakoming te bepaal.

WAAROM IS HIERDIE VERSLAG 
BELANGRIK?

Die verslag assesseer munisipale prestasie in areas 
soos batebestuur; kostebeperking; ongemagtigde, 
vrugtelose en verkwistende uitgawes; gevolgbestuur; 
voorsieningskettingbestuur; interne oudit- en 
ouditkomitee-oorsigte; en die gebruik van konsultante 
om jaarlikse finansiële state voor te berei.

WAT IS DIE HOOFBEVINDINGE VAN  
DIE VERSLAG?

Die verslag bevestig inkrementele vordering in 
verslagdoening en kostebepreking, maar dui 
ook aan dat ingewortelde swakhede steeds 
volhard in leierskapstabiliteit, gevolgbestuur en 
implementeringsdissipline.

WAT IS DIE VERSLAG SE 
AANBEVELINGS VIR OPLOSSINGS  
TOT DIE UITDAGINGS WAT 
IDENTIFISEER IS?

Die verslag ondersteun beslissende optrede om 
seniorbestuur te stabiliseer, verantwoordbaarheid af te 
dwing en oorsig te verskuif vanaf ŉ beleidsgedrewenheid 
na meetbare uitkomste en sodoende risiko’s rakende 
finansiële bestuur en dienslewering aan te spreek. 

ROL VAN DIE NASIONALE TESOURIE 
EN PROVINSIALE TESOURIEË?

Die Nasionale Tesourie en provinsiale tesourieë is 
verantwoordelik vir die monitering van munisipale 
nakoming van die MFMA, soos vereis deur artikels 5(2)
(c)(i) en 5(4)(a)(i). 

